
	1.ՀՀ ֆինանսների նախարարություն
	21.04.2023թ.

	
	N 01/8-2/7930-2023

	Քննության առնելով Ձեր 11.04.2023թ. №ԳՍ//10200-2023 գրությամբ ներկայացված «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը հայտնում ենք, որ դիտողություններ և առաջարկություններ չունենք:
	Ընդունվել է ի գիտություն: 


	2. ՀՀ հակակոռուպցիոն կոմիտե
	14.04.2023թ.

	
	N 18-3095-23

	Ի պատասխան Ձեր՝ 2023 թվականի ապրիլի 11-ի թիվ №ԳՍ//10200-2023 գրության՝ հայտնում եմ, որ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի վերաբերյալ ՀՀ հակակոռուպցիոն կոմիտեն դիտողություններ և առաջարկություններ չունի:
	Ընդունվել է ի գիտություն:


	3. ՀՀ քաղաքաշինության կոմիտե
	19.04.2023թ.

	
	N 01/27.3/4636-2023

	Հայտնում ենք, որ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի /Երևան քաղաքի Հովսեփ Արղության փողոց 2-րդ նրբանցք 10 հասցեում գտնվող 4541.69 քառ. մետր ընդհանուր մակերեսով անշարժ գույքը և դրա զբաղեցրած, օգտագործման ու սպասարկման համար անհրաժեշտ 0.933775 հա հողամասը Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից հետ վերցնելու և Հայաստանի Հանրապետության Հակակոռուպցիոն կոմիտեին ամրացնելու մասին/ վերաբերյալ ՀՀ քաղաքաշինության կոմիտեն առաջարկություններ և դիտողություններ չունի:
	Ընդունվել է ի գիտություն: 

	4. ՀՀ կադաստրի կոմիտե
	
19.04.2023թ.

	
	N ՍԹ/5139-2023

	Ի պատասխան Ձեր 2023 թվականի ապրիլի 11-ի N ԳՍ//10200-2023 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ունենք հետևյալ դիտողություններն ու առաջարկությունները.
   Հայաստանի անշարժ գույքի տեղեկատվական համակարգի (ARPIS) տվյալների համաձայն` ք. Երևան, Արաբկիր, Հ. Արղության փողոց, 2-րդ նրբանցք, 10 հասցեում գտնվող 01-003-0203-0304 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.933775 հա մակերեսով հողամասի, 3,448.2 քմ մակերեսով ադմինիստրատիվ մասնաշենքի, 54.7 քմ, 30.4 քմ և 30.09 քմ մակերեսներով պահեստների, 978.3 քմ մակերեսով քիմիական շենքի նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 08062018-01-0237 վկայական):
   2019 թվականի հունվարի 14-ին կնքված ոչ բնակելի տարածքի անհատույց օգտագործման N 02/0019 պայմանագրով վերը նշված ամբողջ գույքը անհատույց օգտագործման է տրամադրվել «ՀՀ գիտությունների ազգային ակադեմիայի ընդհանուր և անօրգանական քիմիայի ինստիտուտ» ՊՈԱԿ-ին:
   Հաշվի առնելով այն հանգամանքը, որ 2019 թվականի հունվարի 14-ին կնքված ոչ բնակելի տարածքի անհատույց օգտագործման N 02/0019 պայմանագրով                   «ՀՀ գիտությունների ազգային ակադեմիայի ընդհանուր և անօրգանական քիմիայի ինստիտուտ» ՊՈԱԿ-ին անհատույց օգտագործման իրավունքով տրամադրվել է Նախագծի 1-ին կետում նշված գույքն ամբողջությամբ, առաջարկում ենք Նախագծում նախատեսել դրույթ այդ պայմանագիրը լուծելու վերաբերյալ: Իսկ որոշակի տարածքների նկատմամբ ՊՈԱԿ-ի իրավունքը պահպանվելու դեպքում Նախագծի   2-րդ կետում առաջարկում ենք հստակեցնել այն տարածքները, որոնց մասով վերոնշյալ պայմանագրում պետք է կատարվեն փոփոխություններ:
	Ընդունվել է: Նախագիծը խմբագրվել է:

	5. ՀՀ գիտությունների ազգային ակադեմիա
	10.04.2023թ.

	
	N 2422-15/27-10

	Ի լրումն 15.03.2023թ. առ 03/11.11/1898-23 գրության՝ հայտնում ենք, որ համաձայն ՀՀ կառավարության «Անշարժ գույք հետ վերցնելու և ամրացնելու մասին» որոշման նախագծի, առաջարկվում է «ՀՀ ԳԱԱ Ընդհանուր և անօրգանական քիմիայի ինստիտուտ» ՊՈԱԿ-ի ՀՀ  ք.Երևան, Արաբկիր, Հ.Արղության փողոց 2-րդ նրբանցք 10 հասցեում գտնվող 3448,2 քառ.մետր մակերեսով ադմինիստրատիվ մասնաշենքը, 54,7 և  30,4  քառ.մետր մակերեսներով պահեստները, 978,3 քառ.մետր մակերեսով քիմիական մասնաշենքը և 30,09 քառ.մետր մակերեսով պահեստը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից ու ամրացնել ՀՀ հակակոռուպցիոն կոմիտեին:
Հիմք ընդունելով ինստիտուտի կողմից տրված պատասխան նամակը (կցվում է)՝ հայտնում ենք, որ  ՀՀ կառավարության «Անշարժ գույք հետ վերցնելու և ամրացնելու մասին» որոշման նախագծի հաստատումը կբերի ինստիտուտի բնականոն աշխատանքների, ներդրումային, երկակի և հատուկ նշանակության ծրագրեր, նախատեսվող համագործակցությունների խափանմանը, որը հակասում է ՀՀ կառավարության գիտության և դրա հիմքով արտադրությունների զարգացմանն ուղղված ծրագրերին:
	Ընդունվել է ի գիտություն:

	6. ՀՀ կադաստրի կոմիտե
	03.05.2023թ.

	
	N ՍԹ/5800-2023

	Ի պատասխան Ձեր 2023 թվականի ապրիլի 25-ի N 01/11.11/3140-2023 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   «Գույքի նկատմամբ իրավունքների պետական գրանցման մասին» ՀՀ օրենքի                  35-րդ հոդվածի 3-րդ մասի 3-րդ կետի պահանջների համաձայն՝ պայմանագրի հիման վրա ձեռք բերված իրավունքի պետական գրանցումը պայմանագրի գործողության ժամկետի ընթացքում, այդ թվում՝ սույն հոդվածի 3-րդ մասի 2-րդ կետով նախատեսված 15 աշխատանքային օրվա ընթացքում դիմում չներկայացնելու դեպքում, կարող է ուժը կորցրած ճանաչվել՝
   ա. պայմանագիրը լուծելու վերաբերյալ համաձայնագրի հիման վրա՝ պայմանագրի կողմերից որևէ մեկի դիմումով,
   բ. պայմանագրի կողմերի համատեղ դիմումի հիման վրա,
   գ. օրենքով կամ պայմանագրով նախատեսված՝ պայմանագրից հրաժարվելու պատշաճ ծանուցման մասին փաստը հաստատող փաստաթղթի հիման վրա՝ պայմանագրի կողմերից որևէ մեկի դիմումով,
   դ. դատական ակտի հիման վրա՝ պայմանագրի կողմերից որևէ մեկի դիմումով կամ շահագրգիռ անձի կամ դատական ակտերի հարկադիր կատարումն ապահովող մարմնի ներկայացմամբ,
   ե. եթե օրենքով կամ պայմանագրով նախատեսված է որոշակի իրադարձությունների վրա հասնելու պայմաններում պայմանագրի գործողության դադարեցում, ապա այդ փաստը հաստատող փաստաթղթի հիման վրա՝ պայմանագրի կողմերից որևէ մեկի դիմումով: 
   Վերոգրյալով պայմանավորված՝ հայտնում ենք, որ Կադաստրի կոմիտեի ղեկավարը պայմանագրից բխող օգտագործման իրավունքը միակողմանի դադարեցնելու իրավասություն չունի, ուստի առաջարկում ենք Նախագծի 2-րդ կետը խմբագրել:
	Ընդունվել է: 
Նախագիծը խմբագրվել է:

	7. ՀՀ վարչապետի աշխատակազմի ֆինանսատնտեսագիտական վարչություն
	24.05.2023թ.

	
	N 02/10.3/17729-2023

	1. Նախագիծը համաձայնեցնել ՀՀ կրթության, գիտության, մշակույթի և սպորտի նախարարության հետ, ինչպես նաև ևս մեկ անգամ քննարկել նախագծով առաջարկվող «ՀՀ ԳԱԱ Ընդհանուր և անօրգանական քիմիայի ինստիտուտ» ՊՈԱԿ-ին անհատույց օգտագործման իրավունքով ամրացված ողջ անշարժ գույքը հետ վերցնելու պարագայում վերջինիս հետագա գործունեության ծավալման վայրը հստակեցնելու տեսանկյունից՝ հաշվի առնելով վերջինիս դիրքորոշումը առ այն, որ որոշման նախագծի հաստատումը կբերի ինստիտուտի բնականոն աշխատանքների, ներդրումային, երկակի և հատուկ նշանակության ծրագրերի, նախատեսվող համագործակցությունների խափանմանը, որը հակասում է ՀՀ կառավարության գիտության և դրա հիմքով արտադրությունների զարգացմանն ուղղված ծրագրերին:
2. Նախագծի հիմնավորման մեջ ամրացվող անշարժ գույքի հաշվարկված ընդհանուր մակերեսը ունի վերահաշվարկման կարիք, քանի որ նախագծով ամրացվող գույքի մակերեսների հանրագումարն ու հիմնավորման մեջ նշված ընդհանուր մակերեսի չափերը չեն համապատասխանում իրար,
	1. Ընդունվել է ի գիտություն:Նախագիծը ներկայացվել է ՀՀ կրթության, գիտության, մշակույթի և սպորտի նախարարության քննարկմանը: Միաժամանակ հայտնում ենք, որ Նախագծի ընդունման դեպքում չի խաթարվի «ՀՀ ԳԱԱ Ընդհանուր և անօրգանական քիմիայի ինստիտուտ» ՊՈԱԿ-ի բնականոն գործունեությունը, քանի որ Նախագծում նշված անշարժ գույքը հանդիսանում է ՊՈԱԿ-ին անհատույց օգտագործման իրավունքով ամրացված անշարժ գույքի մի մասը: «ՀՀ ԳԱԱ Ընդհանուր և անօրգանական քիմիայի ինստիտուտ» ՊՈԱԿ-ին  անհատույց օգտագործման իրավունքով ամրացված են նաև քաղաք Երևան, Արաբկիր, Հ. Արղության փողոց 2-րդ նրբանցք 10/1 ու 10/2 հասցեներում գտնվող շուրջ 5631.5 ք.մ մակերեսով շենք-շինությունները և դրանց զբաղեցրած, օգտագործման ու սպասարկման համար անհրաժեշտ հողամասերը:
2. Ընդունվել է ի գիտություն: Կատարվել է Նախագծի հիմնավորման մեջ ամրացվող անշարժ գույքի ընդհանուր մակերեսի վերահաշվարկ, որի արդյունքում պարզվել է, որ Նախագծում և հիմնավորման մեջ նշված ընդհանուր մակերեսի չափերի միջև անհամապատասխանություն առկա չէ:


	8. ՀՀ վարչապետի աշխատակազմի իրավաբանական վարչություն
	24.05.2023թ.

	
	N 02/10.3/17729-2023

	Նախագծի 1-ին կետով նախատեսվում է ՀՀ սեփականություն հանդիսացող «Հայաստանի Հանրապետության գիտությունների ազգային ակադեմիայի ընդհանուր և անօրգանական քիմիայի ինստիտուտ» ՊՈԱԿ-ին անհատույց օգտագործման իրավունքով տրամադրված անշարժ գույքերը հետ վերցնել ՀՀ ՏԿԵՆ պետական գույքի կառավարման կոմիտեից և ամրացնել ՀՀ Հակակոռուպցիոն կոմիտեին, սակայն, որոշման նախագծում անշարժ գույքերը որոշակիացված չեն. մասնավորապես՝ բացակայում են անշարժ գույքերի կադաստրային ծածկագրերը, որի պարագայում հնարավոր չէ նույնականացնել, թե որ գույքերի մասին է խոսքը:
	Ընդունվել է ի գիտություն: Նախագծին կից ներկայացվել է ամրացվող անշարժ գույքի սեփականության իրավունքի պետական գրանցման վկայականի պատճենը, որում նշված է յուրաքանչյուր գույքային միավորի կադաստրային ծածկագիրը:


	9. ՀՀ կրթության, գիտության, մշակույթի և սպորտի նախարարություն
	07.06.2023թ.

	
	N 9/9.2.1/14348-2023

	Ի պատասխան ՀՀ ՏԿԵ նախարարի 30.05.2023 թ. N ԳՍ//15759-2023 գրության՝ հայտնում եմ, որ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունումը կհանգեցնի ՀՀ ԳԱԱ «Ընդհանուր և անօրգանական քիմիայի ինստիտուտ» ՊՈԱԿ-ի (այսուհետ՝ ՊՈԱԿ) բնականոն և արդյունավետ գործունեության խաթարման՝ լրջորեն խոչընդոտելով ՊՈԱԿ-ում իրականացվող աշխատանքների, այդ թվում՝ ներդրումային, երկակի նշանակության, հատուկ նշանակության, թեմատիկ և միջազգային ծրագրերի իրականացման ընթացքը, միջազգային համագործակցային նախաձեռնությունների զարգացմանը, ինչպես նաև ՊՈԱԿ-ում գործունեություն ծավալող շուրջ 96 աշխատակիցների և մասնագետների աշխատանքների բնականոն ընթացքը: Նմանատիպ նախաձեռնությունները կարող են խաթարել ոլորտային պետական քաղաքականության հանդեպ գիտական կազմակերպությունների և գիտնականների կողմից վստահությունը, ինչպես նաև խոչընդոտել Հայաստանի գիտական համակարգի բարեփոխումների իրագործմանը:
ՀՀ գիտության կոմիտեի կազմակերպած գիտական կենտրոնները ժամանակակից սարքավորումներով վերազինելու նպատակով գիտական սարքերի/սարքավորումների գնման հայտերի ընտրության մրցույթի արդյունքներով 2023 թվականի ՀՀ պետական բյուջեից շուրջ 353 միլիոն ՀՀ դրամով նախատեսվում է ձեռք բերել ևս երկու ժամանակակից սարք/սարքավորումներ, որոնք տեղակայվելու են ՊՈԱԿ-ում:
Բացի այդ, Հայաստանի Հանրապետության կառավարության 2021-2026 թվականների գործունեության միջոցառումների ծրագրին համապատասխան իրականացվող օպտիմալացման միջոցառումների և ՀՀ ԳԱԱ համակարգի կազմակերպությունների բարեփոխումների շրջանակներում նախատեսվում է գիտական կազմակերպությունները միացման ձևով վերակազմակերպելու գործընթաց և ներկայումս առկա է որոշ կառույցների ֆիզիկական ենթակառուցվածքների հստակեցման անհրաժեշտություն:
Հիմք ընդունելով նաև այն կարևորագույն հանգամանքը, որ այժմ իրականացվում է Ակադեմիական քաղաքի ստեղծման գործընթացը, նպատակահարմար կլինի «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը քննարկել ՊՈԱԿ-ը Ակադեմիական քաղաքում տեղակայելու համատեքստում:
Ելնելով վերոգրյալից, «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման ընդունումը, առնվազն այս փուլում, համարվում է ոչ նպատակահարմար, քանի որ սեղմ ժամկետներում այս գործընթացը հնարավոր չէ կազմակերպել՝ պահպանելով կառավարության ծրագրի և գիտության ոլորտում իրականացվող քաղաքականության տրամաբանությունը:
Միաժամանակ հայտնում եմ, որ «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագիծը և փաստաթղթերի փաթեթն ուղարկվել է ՀՀ գիտությունների ազգային ակադեմիա՝ կարծիքի: Վերջինս ստանալուն պես կներկայացվի ՀՀ ՏԿԵՆ պետական գույքի կառավարման կոմիտե:
	Ընդունվել է ի գիտություն:

	10. ՀՀ կրթության, գիտության, մշակույթի և սպորտի նախարարություն
	12.06.2023թ.

	
	N 9/9.2.1/14575-2023

	Ի լրումն ՀՀ գիտության կոմիտեի 07.06.2023 թ. N 9/9.2.1/14348-2023 գրության՝ ներկայացվում է «Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ գիտությունների ազգային ակադեմիայի կարծիքը:
	Ընդունվել է ի գիտություն:

	11. ՀՀ գիտությունների ազգային ակադեմիա
	07.06.2023թ.

	
	N 24-01/267

	Ի պատասխան 9/9.2.1/13762-2023 առ 01.06.2023թ. գրության՝ հայտնում ենք, որ համաձայն ՀՀ կառավարության «Անշարժ գույք հետ վերցնելու և ամրացնելու մասին» որոշման նախագծի նախատեսվում է լուծել «ՀՀ ԳԱԱ Ընդհանուր և անօրգանական քիմիայի ինստիտուտ» ՊՈԱԿ-ի ՀՀ ք. Երևան, Արաբկիր, Հ. Արղության փողոց 2-րդ նրբանցք 10 հասցեում գտնվող ոչ բնակելի տարածքի անհատույց օգտագործման պայմանագիրը և հատկացնել ՀՀ հակակոռուպցիոն կոմիտեին:
Հիմք ընդունելով ինստիտուտի կողմից տրված պատասխան նամակը (կցվում է) հայտնում ենք, որ ՀՀ կառավարության «Անշարժ գույք հետ վերցնելու և ամրացնելու մասին» որոշման նախագծի իրականացումը կբերի ինստիտուտի բնականոն աշխատանքների, ներդրումային, երկակի և հատուկ նշանակության ծրագրերի և նախատեսվող համագործակցությունների խափանմանը, ուստի խնդրում ենք վերանայել որոշման նախագիծը:
	Ընդունվել է ի գիտություն:

	12. ՀՀ պետաիրավական նախարարական կոմիտեի նիստի արձանագրություն
	04.07.2023թ.

	
	N ԿԱ/195-2023

	Որոշվեց՝ տալ դրական դիրքորոշում՝ պայմանով, որ Կառավարության նիստի օրակարգ կներառվի նախագծի՝ վարչապետի աշխատակազմի իրավաբանական վարչության պետ Հայկ Կեսոյանի դիտարկման հաշվառմամբ լրամշակված տարբերակը:

